
Referat IDF - møte 7/20 (26.10.2020)
Møtes varigheit og stad: kl. 12.30 – 15.00 på teams

Til stades: 
Arbeidsgjevar: 
Berit Rokne			Rektor
Tage Båtsvik			Organisasjonsdirektør
Wenche Fjørtoft		Avdelingsleiar HR
Linn Melby Meyer		HR rådgjevar / referent
Arbeidstakar: 
Ingrid Råheim Grønsdal		Utdanningsforbundet
Pål Albert Olsen		Akademikerne
Nina Samnøy			Akademikerne (bisittar) 
Kari Smørås Brakstad		Parat
Kristin Lofthus Hope		Forskerforbundet
Tone Skjerdal 			NTL
Torill Irene Olesrud Fjørtoft	Norsk Sykepleierforbund
Karin Bell			Hovudverneombod

Sakliste
FASTE PUNKT
29/20 Godkjenning av innkalling og sakliste
INFORMASJONS- /DRØFTINGSSAKER – 
30/20 Saker til styremøte 
Rektor deltok i møte for å gå igjennom styresakene
	48/20 Godkjenning av innkalling, sakliste og protokoll
	Rektor informerer at styremøte vert digitalt. 

	49/20 Internrevisjon – revidert instruks og innspill til revisjonsplan 2021
	Rektor orienterte kort. 
	NTL spiller inn forslag til tema for internrevisjon:  oppfølging av hovudavtalen. 


50/20 – Styrets føringar for årsplan 2021 ved HVL – retningslinjer og prioriteringar
Rektor orienterte kort.
FF er positive til at ein no ser på føringane og ønskje om å gjere endringar på planverket. Viser til HVL sin tilpassingsavtale og ønskjer at ein i dokumentet «Retningslinjer…» brukar omgrepa «medverknad» og «medråderett» istadenfor involvering og engasjement, i pkt. 3 «Overordna føringar..». 
FF viser til at planar på nivå 1 og 2 kan oppdaterast ved vesentlege endringar. Stiller spørsmål på korleis prosessen er for dette, og kva rutinane er for avvik?  
Rektor viser til at innspela vert referatført slik at vi kan ta dette vidare. 
NTL viser til at saka legger mykje trykk på retningslinjer og ikkje på føringar. Stiller spørsmål om korleis ein skal sjå på prioriteringar for neste år? Viser her til tema 4 – arbeidsmiljø som det må sjåast spesielt på. Året 2020 har vore knytt til korona og valdsamt press på tilsette, utstrekt bruk av digitale løysingar har store konsekvensar på arbeidsmiljøet. 

51/20 – Innspill til KD – budsjett 2022
Rektor orienterte kort. 
UDF viser til at det er bra at leiinga setter fokus på underfinansiering av lærarutdanninga på 5 året, slik det er no gjev det for lite tid til rettleiing og oppfølging av studentar. 
Rektor visser til at sektoren er samla om dette fokuset. Er bekymra for finansieringa av lærarutdanninga slik det er i dag.  Det er ønskje i sektoren om ein kronikk knytt til dette. 
Organisasjonane støtter oppunder denne bekymringa.  

52/20 – Lønnsforhandlingar 2020
Rektor orienterte kort.
FF er positive til at HVL anerkjenner den ekstrainnsatsen og meirarbeidet som er gjort ved Høgskulen, det er viktig at styret anerkjenner denne store innsatsen. 
FF viser til at vi må passe på våre tilsette, og ta godt vare på dei som er i ei kritisk situasjon. Viser til brev sendt til styret frå organisasjonane der dei ber om at styret løyver eit  høgare beløp. 

53/20 – Etablering av Master i profesjonsfaglig digital kompetanse (PfDK)
Rektor orienterte kort.
UDF synes det er flott å sjå at nye mastertilbod kjem opp og at ein legg opp til godt samarbeid med andre institusjonar om slike tilbod. 
Rektor viser til at det vert etterspurt digital kompetanse på fleire fagområde, så det er bra å få fram denne kompetansen. 

54/20 – Evaluering av den samla studieporteføljen – styret sine føringar
Rektor orienterte kort.
Organisasjonane er einige i at det er ei omfattande og grundig sak. NTL ønskjer å understreke punktet i rektor si vurdering knytt til medverknad i organisasjonen og at ein nyttar tilpassingsavtalen fullt ut. 
FF viser til at det er viktig med gode prosessar i  fakultetet, men også viktig med samarbeidet med næringslivet og deira behov, korleis ein kan knytte studieporteføljen nærare behova lokalt. Medverknad i fagmiljøet skal sjåast på som komplementært til studieporteføljen og ikkje som konkurranse til. Fakulteta er ei viktig nøkkel i dette arbeidet. 
Rektor viser til allereie etablerte «Kompetanseforum Vestland», ei samanslutning av aktørar som skal fange opp behovet for kompetanse i regionen. Rektor viser til prosjektet «Teknoløft Sogn og Fjordane» med prosjektleiar Erik Kyrkjebø som er eit glimrande eksempel på FOU produksjon og bygging kompetanse i regionen i samarbeid med næringslivet. 
UDF stiller spørsmål om mastertilbodet til FLKI er ført på feil fakultet. UDF reagerer også på begrepsbruken som vert nytta for å skildra kompetanseprofilar på ulike fakultet ved at ein kallar høgskulelektorar for «ikkje-førstekompetente». 
Rektor viser til at dette kan ein rette opp. Når det kjem til begrepsbruken handlar dette om korleis ein definerer førstekompetanse. Men viser til at alle tilsette har ein kompetanse som høgskulen treng. 
UDF stiller spørsmål om det er ei ønska utvikling for HVL og FLKI at det berre skal vere vekst i EVO ved Campus Bergen? Rektor viser til at vi ikkje kan gi tilbakemeldingar her, men at ein kan påpeke dette på vegen vidare.
I vedlegg knytt til periodisk evaluering av samla studieportefølje ved HVL – eigenevaluering FLKI viser UDF til at denne berre viser fordelane for campus, og ikkje ulempene som kjem fram på grunn av vald sentral modell som berre delvis tillèt lokal tilpassing og fleksible løysingar for å imøtekoma studentar sine behov. 
Akademikerne stiller spørsmål knytt til livslang læring, kor gode marknadsundersøkingar vert det gjort før ein går i gang med langsiktig planlegging av studietilbod? 
Rektor viser til det er sett ned eige statistikkutvalt, der det finst detaljert framskrivingar knytt til behov, men bedrifter klarer ikkje alltid klare svar på kva kompetanse dei har behov for. Men må sjå på dette og korleis ein skal ivareta kvalitet i tilbodet med det reglementet som gjeld også når det kommer til vestlandsklasser.
FF viser til at framstillinga på fakultetsnivå burde ha vore teke opp på ID-nivå i fakulteta før det ligg som vedlegg til styresak. 
Rektor viser til at arbeidet skal gå langt framover, dette er ei løypemelding for styret, det er i juni 2021 saka skal vedtakast. Det skal legge opp prosessar for vidare arbeid i denne saka. 

55/20 – Drøfting organisatoriske/strukturelle endringar før neste åremålsperiode 
Rektor orienterte kort.
Organisasjonane er samde om at saksframstilling er kort og skulle ønskja seg innsyn i drøftingsgrunnlaget til styreseminaret for å kunne diskutere saka i møte. Stiller spørsmål om kvifor det no berre er opna for å drøfte prorektorrollene og fakulteta? Viser til at ein tidlegare har ein opna for andre strukturelle endringar.  
Organisasjonsdirektøren viser til at grunnlaget vil først bli stilt ferdig inn mot styreseminaret.  Det er ingen rapport men eitt erfaringsgrunnlag knytt til informasjon frå leiargruppene om  aktuelle problemstillingar. Det er i det vidare prosessane at medverknad vil komme inn. Det er styret som skal legge føringar for det vidare arbeidet. Grunnen til at ein ser på desse områda nå er på grunn av utlysing av nye åremålsperiodar for desse leiarstillingane. 
FF gratulerer styret med val av rektor. Oppfordrar til å sjå på arbeidet som er gjort i NIFU rapporten når ein skal sjå på strukturen til HVL, det er viktig å vise fram det gode arbeidet som er gjort. FF viser også til at ein må sjå på moglegheitene som finst knytt til FIN og FØS, og ikkje låse seg til gamle alternativ og at viser til at NIFU rapporten viser til at det ikkje er fruktbart til å gjere store endringar for tilsette i denne tida. 
Rektor viser til at når det gjeld NIFU rapporten so kom korona i vegen, men ein her skal følgje opp fleire av tiltaka der i tida vidare, viser til at NIFU ser utfordringar  i måten ein har organisasjonen no og dette må sjåast på, og viktig å vurdere systematisk. 
Organisasjonsdirektøren viser til spørsmål/bekymring om styringslinjer og lang avstand og viser til at det er opplagde ting som ein på sjå på. T.d. tilhøvet  mellom instituttleiar og dekan. Det vert også vist til at forholdet mellom administrasjon og fagmiljø vil stå på årsplanen for 2021, for å finne ut korleis ein jobbar for å få til gode støttetenester. 
HVO viser til at det i dette arbeidet også er viktig å sjå på nivåa nedover i organisasjonen og korleis samspelet her er. Rektor viser til at strukturelle endringar i fakulteta vil bli ein del av den diskusjonen i neste fase. 

O-42/20 – Rekneskapsstatus pr. 2. tertial 2020 – Eksternrekneskapet rapportert til KD
Rektor orienterte kort.

O-43/20 – Internregnskap 2. tertial 2020 
Rektor orienterte kort.
FF viser til at de største postane i rekneskapen går til lønn og sosiale kostnadar. I fakulteta der produksjon av forsking og studiepoeng førgår må ein passe på at ein har ein økonomisk modell som gjere til at fakulteta kan bli drifta på ein god måte. FF er oppteken av FOU tid, og viser til at fleire av fakulteta ikkje klarer å oppnå den FOU verksemda som skal til får å oppnå universitetsambisjonen. I dag er det slik at ulike fakultet gir ulike moglegheiter for å oppnå FOU tid, som igjen er ei utfordring då det ikkje vert ei heilskapleg FOU politikk på HVL.
Rektor viser til at moglegheit for FOU tid, må sjåast i samanheng med tid til undervisning. Fakulteta er ulike og det er forskjell på ekstern finansiering og handlingsrom. 
NTL viser til at det for realbudsjettert administrasjon er eit mindreforbruk som delvis er knytt til vakante stillingar, medan posten konsulentkostnader er dobla samanlikna med 2019. Brukar ein konsulentar i staden for å tilsetta i faste stillingar?

Rektor viser til at det no er ein anna måte å registrere konsulenttenester på enn tidlegare, dette gjer at kostnadane har stege, men det er ikkje erstatningar av faste stillingar, men innkjøp av spesialtenester/ spisskompetanse.
Organisasjonsdirektør viser til at ein må gjere vurderingar når ein får vakante ressursar, ein er no tydelegare på vurderingar men det tar ikkje nødvendigvis lengre tid enn tidlegare. Det er også vist til at i budsjettet for 2020 var lagt inn ein monaleg auke av tal administrative tilsette, men på det tidspunktet var ikkje prosessen ferdig for å vurdere det reelle behovet. Det låg også forventningar på innsparingar på administrativ side. 
UDF stiller spørsmål om ubrukte midlar knytt til korona kan bli reinvestert i dei tilsette knytt til arbeidstid eller ekstra FOU tid, Rektor viser til at pengane skal nyttast, det er lagt inn såkorns midlar knytt til læringslabben og digitalt utstyr.
FF er einig med UDF,  viser til at det er viktig å tenke korleis vi kan nytte desse midlane og gjere gode val for våre tilsette, i denne spesielle situasjonen knytt til covid-19 nyttar mange all tid til undervisning og lar FOU arbeid vike. 

O-44/20 – Forslag til statsbudsjettet for 2021 og betingelser for rammefordeling av budsjett ved HVL
Rektor orienterte kort.
UDF stiller spørsmål om kor mykje ein har tapt på effektiviseringskutta som har vore gjeldande over fleire år. Rektor viser til at det er vanskeleg å få pengar i sirkulasjon og at vi ikkje klarer å bruke opp dei midlane vi har fått. I år er det underforbruk av midlar, der ein stor del skuldast at tilsette ikkje har reist. Problemet er å finne ein balansegang mellom faste utgifter og drift, hovudtyngda av budsjettet er på lønnskostnadar, men har forsøkt å sette av midlar til nybygg i Haugesund. 
Rektor viser til at det skal vere mogleg for HVL å ha eit godt år i 2021.
O-45/20 – Forskningsmelding HVL 2019
Rektor orienterte kort.
UDF ønskjer å legge inn ein merknad på eksternfinansiering der det er ein nedgang frå 20 i fjor til 2 i år. Fleire av søknadane er ikkje ferdig handsama. 

O-46/20 – Universitetsprosjektet: Status og veien videre
Rektor orienterte kort.
UDF stiller spørsmål om framdriftsplanen for universitetsprosjektet er påverka av koronasituasjonen? Undervisning blir prioriter og det vil få konsekvensar for publikasjonspoeng og kompetanseheving. 
Rektor viser til at det er ein positiv utvikling på parameterane, vi skal ikkje bare samanlikne oss med oss sjølv, men også samanlikne oss med andre institusjonar. Ein har ikkje fått indikasjonar på at framdriftsplanen er endra, men har ikkje fasiten der. 
Det vert også av FF vist til at mange tilsette står i krysspresset mellom utdanningsansvar og forskingsansvar, dette er ei viktig utfordring for høgskulen på kort og lang sikt. 
Rektor viser til at tilsette har gjort ei formidabel innsats på utdanningssida, men viser også til at det er komme inn mange gode forskings søknadar i denne tida. 
NSF viser til at innsatsen til tilsette har gjort det slik at ikkje ein einaste student som har mista eitt studiepoeng. Dei som har mista praksis har fått teoretiske emne eller praksis i dels lønna arbeid.

O-47/20 Orienteringar frå rektor
Rektor orienterte kort om koronasituasjonen ved HVL. 
Parat viser til bekymring over eksamen som skal arrangerast på campus.  Rektor viser til at det ikkje vil bli arrangert eksamen på campus dersom smittevernsreglane ikkje tilliter det.  Organisasjonsdirektør viser til at det er stor merksemd med smittevern kring eksamen. Ansvarlege er godt i gang med planlegginga kring dette. 
UDF viser til at endring av eksamensform vil påverke dei faglege tilsette. Organisasjonsdirektør viser til at det no er planlagd for ca. 40 eksamen på campus.

31/20 Eventuelt
Saker frå UDF
· Spørsmål om e-postar til tilsette frå MyAnalytics: Organisasjonsdirektør viser til at desse abonnementa no er slått av. Det har vore ei standard frå leverandøren av Office 365.
· Arkivering av IDF-referat: Organisasjonsdirektøren viser til IDF- referatet vert sendt til styret. Men skal sjå på om det er mogleg til å legge ved ein link til referata/ legge inn referatet i etterkant av utsending av innkalling for styret i OpenGov.
· Varsel om bekymring for korona-relatert påkjenning for tilsette. UDF orienterer om innspel frå medlemmar, tilsette er utslitne. Det handlar om omlegging til digital undervisning og digital eksamen samt større møteverksemd. Organisasjonane finn det vanskeleg å finne svar til tilsette i denne samanhengen. 
Viser til at ein står oppe i ein meir yrkesetisk dilemma, ein har fleire mindre grupper å undervise men får ikkje fleire ressursar. NTL kjenner seg også godt igjen, når vi snakkar om 2021 må ein ta arbeidsmiljø på alvor. Må prøve å gjere ting betre på fleire måtar, t.d. lage meir robuste arbeids- og fagmiljø, og nytte meir midlar på bruk av å leige lokalar for undervisning. 
HVO viser til at prioriteringa denne perioden har vore studentane, og både leiarar og tilsette har hatt ei ekstra belastning som følgje av dette.
Organisasjonsdirektøren deler oppfatninga av at tilsette har meirbelastning, og har forståing for at det for fleire er ein krevjande situasjon. Må finne løysingar i noko av det som vert skissert. 
· Orienteringar frå rektor til styret: UDF stiller spørsmål om rektorvedtak knytt til t.d. ny sak om dokumentasjon av utdanningsfagleg kompetanse ved tilsetting og opprykk for førsteamanuensis og professor. 
Rektor viser til at denne saka er for å tilpasse oss dei forskrifter som no gjeld, dette er noko som er bestemt som vi må innordne oss etter. Det er ikkje tenkt at slike saker skal orienterast om i styret. 
NSF stiller oppfølgingsspørsmål om tilsette som allereie  har disputert og kva dei no må gjere. Organisasjonsdirektør viser til avklaringar i sak på vestibylen: «Medarbeidarar som allereie har søkt opprykk og som vert påverka av denne endringa, vil bli kontakta av sakshandsamar ved Avdeling for HR for innhenting av ytterlegare dokumentasjon. ALU vil kunne yta støtte for dei det gjeld, og det vil mellom anna bli tilbod om webinar der ordninga blir presentert og ein kan få hjelp til utforming av dokumentasjonen.»
· Etterlysing av sak om evaluering av senterstruktur – CASE senteret
Organisasjonsdirektøren viser til at vi kjem tilbake til dette. 
· Oversikt over starta og slutta i organisasjonen
Organisasjonsdirektøren viser til at vi vil sende dette ut rutinemessig til HTV.
· Velferdsutvalet etterlyser retningslinjer for eventuell og alternativ gjennomføring av julebord som velferdstiltak til tilsette.

Avdelingsleiar HR viser til at det vert gjort vurderingar. Leiinga er klar over dette og arbeider med moglege måtar for gjennomføring. Leiar for velferdsutvalet ønskjer at dette vert orientert om på vestibylen. 

· Betalt internett: UDF viser til tilsette som spør om betalt internett når dei ikkje får komme på kontoret. I vår vart det sagt at dette skulle søkast om hos næraste leiar. 
Organisasjonsdirektøren viser til at vi ikkje kjenner til omfanget av bruken av dette. 

Saker frå FF
· Arbeidsplanar for fagleg tilsette er ikkje klare. FF viser til at vi er lagt ute i semesteret. Skaper unødig usikkerheit for dei tilsette. Dette handlar om autonomiteten for dei tilsette, får tilbakemeldingar at tilsette nyttar meir tid på dei oppgåvene som er tildelt. Viktig med dialog med leiar knytt til meirforbruk av tid og bruk av overtid. 

· Medarbeidarsamtalar: viser til at det er ein del leiarar som ikkje tek seg tid til å tilby dette til sine tilsette. Dette er viktig i ein tid som dette. 

Sak frå NTL
· Tilsettingsprosessar i ein del vitskapleg stillingar tek for lang tid. NTL viser til at dette fører til alvorleg underbemanning på einskilde studium. NTL ønskjer orientering om kvifor prosessane tek lang tid og kva ein vil gjere for å få ned denne tida? 

Organisasjonsdirektøren viser til at det er mange grunnar til at tilsettingsprosessar tek lang tid, det er føringar og krav ein må følgje, bemanningsplanlegging er nøkkel her for å korte ned den totale tida brukt ifm. tilsettingar. HR har tankar om å sjå på prosessane knytt til dette, og korleis og om ein kan gjere det det meir effektivt. Løyser ikkje problemet i møte, men må fortsette å sjå på løysingar.  


Dokumentet er elektronisk godkjent og har derfor ingen håndskreven signatur.

